
Pou Piblikasyon Imedyat: 3 novanm 2012 
GOUVÈNÈ CUOMO ANONSE RANPLASMAN AVANTAJ SNAP POU NOUYÒKÈ KI 

AFEKTE NAN OURAGAN SANDY 
 

50% Avantaj Yo Bay Chak Mwa pou Benefisyè ki nan konte Nassau, Orange, Putnam, 
Rockland, Suffolk, Sullivan, Westchester ak nan kèk pati nan Vil New York 

 
Jodi a, Gouvènè Andrew M. Cuomo te anonse Eta New York te resevwa yon anilasyon nan 
Depatman Agrikilti Etazini pou ranplase avantaj Asistans Pwogram Nitrisyon Siplemantè 
(SNAP), ki te rele Koupon pou Achte Manje (Food Stamps), nan zòn ki te frape pi di nan 
Ouragan Sandy. Dapre sibvansyon sa a, Eta a te mande avèk èd Vil New York, benefisyè SNAP 
ki la kounye a ap resevwa 50 pousan avantaj yo chak mwa pou ranplase manje ki pèdi akòz 
tanpèt la apati semèn k ap vini an. Gouvènè a te anonse tou benefisyè SNAP ki nan zòn sa yo ap 
kapab achte manje ki cho ak prepare avèk avantaj yo. Eta New York ap kapab bay apeprè $65 
milyon dola nan avantaj ranplasman yo.  
 
Vil New York te ede idantifye 77 kòd postal kalifye ki gen ladan tout Staten Island pou demann 
anilasyon Eta a. Apati semèn k ap vini an, moun k ap resevwa avantaj SNAP nan 77 kòd postal 
yo ak nan konte Nassau, Orange, Putnam, Rockland, Suffolk, Sullivan ak Westchester, ap gen 50 
pousan avantaj SNAP mwa oktòb yo depoze otomatikman nan kont TRansfè Elektwonik Avantaj 
(EBT) yo. Ou kapab jwenn yon lis jeneral kòd postal nan Vil New York sou Entènèt nan sitwèb 
otda.ny.gov/news/SNAP-replacements.pdf. Yo ka mete lòt kòd postal nan Vil New York ki pa t 
gen kouran pandan anpil tan lè gen plis detay sou kantite kay ki afekte vin disponib. 
 
Gouvènè Cuomo di konsa, “Ouragan Sandy te kite anpil moun nan rejyon sid Eta New York san 
byen premye nesesite, tankou abri ak manje. Avantaj SNAP pou ranplasman pasyèl sa a ap ede 
fanmi yo ranplase manje yo pèdi nan tanpèt la pou yo re-estoke kuizin yo. Mwen di Sekretè 
Agrikilti a, Tom Vilsack, ak Sou-Sekretè Kevin Concannon mèsi pou sipò yo ak aksyon rapid yo 
pou apwouve demann nou yo pou asistans.” 
 
Lòt kay k ap resevwa SNAP nan monan an epi ki pèdi manche yo te achte avèk avantaj SNAP 
akòz Ouragan Sandy gen dwa pou jwenn avantaj ranplasman an. Ou dwe rapete pèt ou fè a anvan 
28 novanm 2012, epi kay la dwe retounen yon fòm ki siyen ak ranpli. Ou kapab jwenn fòm sa a 
sou Entènèt nan sitwèb otda.ny.gov/programs/applications/2291.pdf, anvan jou ouvrab lendi 10 
desanm 2012. Fòm nan disponib tou nan biwo depatman sèvis sosyal zòn ou. Pou jwenn 
depatman sèvis sosyal zòn ou, ale sou Entènèt nan sitwèb otda.ny.gov/workingfamilies/dss.asp, 
oswa rele 1-800-342-3009.  
 
Moun k ap resevwa avantaj SNAP nan Vil New York ak nman konte Nassau, Orange, Putnam, 

Rockland, Suffolk, Sullivan ak Westchester ap kapab itilize avantaj yo pou achte manje cho ak 
manje prepare, paske anpil Nouyòkè pa t gen kouran oswa yo te demenaje akòz tanpèt la, epi yo 
pa kapab in recognition of the fact that so many New Yorkers lost power or have been relocated 
as a result of the storm and are unable to store food or have access to cooking facilities. 
Nòmalman, règleman federal yp pa aksepte moun achte atik sa yo avèk avantaj SNAP. Ou dwe 
achte manje a nan boutik detayan ki otorize, tankou boutik, ki deja aksepte EBT. Depatman 
Agrikilti te akòde yon demann pou yon anilasyon  nan Eta New York pou egzijans sa a ki anvigè 
imedyatman epi k ap ekspire 30 novanm 2012. 
 
Kay ki p ap resevvwa asistans SNAP kounye a kapab tcheke kalifikasyon yo vit ak fasil, epi yo 
kapab aplike sou Entènèt depi yo ale nan sitwèb myBenefits.ny.gov. Nouyòkè yo kapab itilize 
ACCESS NYC Vil New York tou, yon sèvis nan Entènèt pou sitwayen Vil New York pou yo 
aplike pou pwogram avantaj SNAP ak pou kòt pwogram avantaj Vil, Eta ak Federal. 

